
Mərkəzi Seçki Komissiyasının bəzi normativ xarakterli aktlarında dəyişikliklər  
edilməsi barədə Azərbaycan Respublikası Mərkəzi Seçki Komissiyasının 

 
Q Ə R A R I 

 
“Azərbaycan Respublikası İqtisadiyyat Nazirliyinin fəaliyyətinin təmin edilməsi və 

“Azərbaycan Respublikasının İqtisadiyyat Nazirliyi haqqında Əsasnamə”nin təsdiqi və 
“Azərbaycan Respublikası İqtisadiyyat Nazirliyinin fəaliyyətinin təmin edilməsi və 
“Azərbaycan Respublikası İqtisadi İnkişaf Nazirliyinin fəaliyyətinin təkmilləşdirilməsi ilə 
bağlı tədbirlər haqqında” Azərbaycan Respublikası Prezidentinin 2006-cı il 28 dekabr tarixli 
504 nömrəli Fərmanında dəyişikliklər edilməsi barədə” Azərbaycan Respublikası 
Prezidentinin 2014-cü il 20 fevral tarixli 111 nömrəli Fərmanında dəyişiklik edilməsi 
haqqında” Azərbaycan Respublikası Prezidentinin 2019-cu il 30 dekabr tarixli 911 nömrəli 
Fərmanında dəyişiklik edilməsi barədə” Azərbaycan Respublikası Prezidentinin 2020-ci il 
12 may tarixli 1017 nömrəli Fərmanının 10-cu hissəsinin icrası məqsədilə Azərbaycan 
Respublikasının Mərkəzi Seçki Komissiyası “Normativ hüquqi aktlar haqqında” 
Azərbaycan Respublikası Konstitusiya Qanununun 75.2-ci, 78.2-ci, Azərbaycan 
Respublikası Seçki Məcəlləsinin 19.4-cü, 19.14-cü, 28.2-ci və 28.4-cü maddələrinə uyğun 
olaraq   q ə r a r a   a l ı r : 

 
1. Azərbaycan Respublikası Mərkəzi Seçki Komissiyasının 2008-ci il 4 iyul tarixli 

6/23-7 saylı Qərarı ilə təsdiq edilmiş “Azərbaycan Respublikası Prezidentinin seçkilərində 
namizədin irəli sürülməsinin təsdiq edilməsi və qeydə alınması üçün təqdim edilmiş 
sənədlərdə olan məlumatların düzgünlüyünün yoxlanılması Qaydaları”nın 1 saylı 
Əlavəsində “II mərhələ – Namizədliyin qeydə alınması” hissəsi üzrə: 

1.1. “4) Namizədin gəlirlərinin miqdarı və mənbələri barədə məlumat:” adlı bənddə 
“Azərbaycan Respublikasının Vergilər Nazirliyi” sözləri “Azərbaycan Respublikasının 
İqtisadiyyat Nazirliyi yanında Dövlət Vergi Xidməti” sözləri ilə əvəz edilsin. 

1.2 “5) Mülkiyyət hüququ əsasında namizədə məxsus əmlak barədə məlumat” adlı 
bənddə “Azərbaycan Respublikası Əmlak Məsələləri Dövlət Komitəsi və Azərbaycan 
Respublikası Əmlak Məsələləri Dövlət Komitəsi yanında Daşınmaz Əmlakın Dövlət 
Reyestri Xidməti” sözləri “Azərbaycan Respublikasının İqtisadiyyat Nazirliyi yanında Əmlak 
Məsələləri Dövlət Xidməti” sözləri ilə əvəz edilsin.  

2. Azərbaycan Respublikası Mərkəzi Seçki Komissiyasının 2015-ci il 25 may tarixli 
10/87 saylı Qərarı ilə təsdiq edilmiş “Azərbaycan Respublikasının Milli Məclisinə seçkilərdə 
deputatlığa namizədliyin təsdiq edilməsi və qeydə alınması üçün dairə seçki komissiyasına 
təqdim olunan seçki sənədlərindəki məlumatların yoxlanılması və namizədlərin qeydə 
alınması Qaydaları”nın 1 saylı Əlavəsində “II mərhələ – Namizədin qeydə alınması” 
hissəsi üzrə “Mülkiyyət hüququ əsasında namizədə məxsus əmlak barədə məlumat” adlı 
bənddə “Azərbaycan Respublikası Əmlak Məsələləri Dövlət Komitəsi yanında Daşınmaz 
Əmlakın Dövlət Reyestri Xidmətinin ərazi idarələri və ya müvafiq bələdiyyə orqanları, 
Azərbaycan Respublikasının Əmlak Məsələləri Dövlət Komitəsinin ərazi şöbələri və s.” 
sözləri “Azərbaycan Respublikasının İqtisadiyyat Nazirliyi yanında Əmlak Məsələləri 
Dövlət Xidməti, onun qurumları və bələdiyyə orqanları” sözləri ilə əvəz edilsin. 

3. Azərbaycan Respublikası Mərkəzi Seçki Komissiyasının 2009-cu il 24 avqust 
tarixli 23-3 saylı Qərarı ilə təsdiq edilmiş “Bələdiyyə seçkilərində namizədliyin təsdiq 
edilməsi və qeydə alınması üçün dairə seçki komissiyasına təqdim olunan seçki 
sənədlərindəki məlumatların yoxlanılması və namizədlərin qeydə alınması Qaydaları”nda 
“II mərhələ – Namizədin qeydə alınması” hissəsi üzrə “Mülkiyyət hüququ əsasında 
namizədə məxsus əmlak barədə məlumat” adlı bənddə “Azərbaycan Respublikası Əmlak 
Məsələləri Dövlət Komitəsi, Azərbaycan Respublikası Əmlak Məsələləri Dövlət Komitəsi 
yanında Daşınmaz Əmlakın Dövlət Reyestri Xidmətinin yerli qurumları və bələdiyyə 



orqanları” sözləri “Azərbaycan Respublikasının İqtisadiyyat Nazirliyi yanında Əmlak 
Məsələləri Dövlət Xidməti, onun qurumları və bələdiyyə orqanları” sözləri ilə əvəz edilsin.  

4. Azərbaycan Respublikası Mərkəzi Seçki Komissiyasının 2013-cü il 5 iyun tarixli 
5/24 saylı Qərarı ilə təsdiq edilmiş “Azərbaycan Respublikası Mərkəzi Seçki 
Komissiyasının nəzarət-təftiş xidməti haqqında Əsasnamə”nin 1.3-cü bəndində 
“Azərbaycan Respublikasının Vergilər Nazirliyinin” sözləri “Azərbaycan Respublikasının 
İqtisadiyyat Nazirliyi yanında Dövlət Vergi Xidmətinin” sözləri ilə əvəz edilsin.  

5. Azərbaycan Respublikası Mərkəzi Seçki Komissiyasının 2013-cü il 5 iyun tarixli 
5/25 saylı Qərarı ilə təsdiq edilmiş “Dairə seçki komissiyasının nəzarət-təftiş xidməti 
haqqında Əsasnamə”nin 1.3-cü bəndində “Azərbaycan Respublikası Vergilər Nazirliyinin 
ərazi vergi idarəsinin, Azərbaycan Respublikası Əmlak Məsələləri Dövlət Komitəsinin 
yanında Daşınmaz Əmlakın Dövlət Reyestri Xidmətinin ərazi idarələrinin” sözləri 
“Azərbaycan Respublikasının İqtisadiyyat Nazirliyi yanında Dövlət Vergi Xidmətinin və 
Azərbaycan Respublikasının İqtisadiyyat Nazirliyi yanında Əmlak Məsələləri Dövlət 
Xidmətinin qurumlarının” sözləri ilə əvəz edilsin. 

6. Azərbaycan Respublikası Mərkəzi Seçki Komissiyasının 2013-cü il 5 iyun tarixli 
5/27 saylı Qərarı ilə təsdiq edilmiş “Seçki komissiyalarına təqdim edilən imza 
vərəqələrində və digər seçki sənədlərində olan məlumatların düzgünlüyünün yoxlanılması 
məqsədilə yaradılan işçi qrupu haqqında Əsasnamə”nin 1.3-cü bəndində “Azərbaycan 
Respublikası Vergilər Nazirliyinin, Azərbaycan Respublikasının Əmlak Məsələləri Dövlət 
Komitəsinin (onun yanında Daşınmaz Əmlakın Dövlət Reyestr Xidmətinin)” sözləri 
“Azərbaycan Respublikasının İqtisadiyyat Nazirliyi yanında Dövlət Vergi Xidmətinin, 
Azərbaycan Respublikasının İqtisadiyyat Nazirliyi yanında Əmlak Məsələləri Dövlət 
Xidmətinin” sözləri ilə əvəz edilsin. 

7. Mərkəzi Seçki Komissiyası öz səlahiyyətləri daxilində bu Qərarın rəsmi dərc 
edilməsi və qüvvəyə minməsi ilə bağlı qanunvericilikdə nəzərdə tutulmuş tədbirlərin 
görülməsini təmin etsin. 

